CAIBIDIL 14

Ba é an cuspdir a bhi le healain na meédnaoiseanna na an pobal a theagasc. Baineadh
leas as na fuinneoga daite agus as na dealbha timpeall na ndoirse chun firinne an
chreidimh agus scéalta na naomh a mhuineadh do na firéin. Thuig tuathanach simpli
nd oilithreach traochta an lae na scéalta sna radhairc sin. Na blianta ina dhiaidh sin,
rachadh lucht léinn nios mine sna radhairc agus daithneoidis cuid de na siombaili
agus na brionna ceilte a bhi laistiar de na samhlaoidi.

An Culra

Eolaiocht naofa

Ba ghnach tuairimi na hintleachta agus machnamh na ndiagairf
l[éannta a chur in ill don saol tri mhean na healaine. Ach bhi
an ealain sin srianta ag dlithe dochta na heaglaise Criostai i
gconai. Eolaiocht naofa a bhi san ealain agus ni raibh cead ag
dealbhdir na péintéir ar bith rialacha na heolaiochta sin a sharu
ar mhaithe le samhlaiocht na healaine.

Ré na n-ardeaglaisi méra

Ré na nArdeaglaisi méra a bhi sa 130 haois. Bhi imlinte
na n-eaglaisi le feiceail ar fhior na spéire na milte i gcéin agus
chuir siad gach foirgneamh eile faoi scath lena dtoirt ollmhar.
Bhiodh na sluaite cuairteoiri ag tarraingt orthu. Caithfidh gur
imigh dealbhéireacht na hailtireachta i bhfeidhm go mér ar na
cuairteoiri mar a imionn si i bhfeidhm orainne inniu féin agus
radhairc an chreidimh & léiriti go briomhar inti. Is féidir a bheith
cinnte gur imigh na sraitheanna d'fhigidiri cloiche i bhfeidhm
orthu fosta, iad ldndaite mar ba nds le healaiontdiri na ré sin.
Ag dul isteach san eaglais déibh, chonaic an pobal iomhénna
cloiche né adhmaid agus gloine ghealdaite ar gach taobh. Ni
nach ionadh ma shamhlaigh siad iad féin ar neamh.

Tas na Ré Gotai

| lar an 124 haois, ni raibh sa Fhrainc ach mionriocht a raibh
cathair rioga Phéras ina lar. Ag Mainistir Bheinidicteach Saint
Denis, chuir an tAb Suger roimhe a mhainistir a athchdirit
mar gurb é mian a chroi cuma ghlérmhar a chur aris uirthi.
Bhi an seanshéipéal ag titim as a chéile, agus thug Suger faoi
thosach nua a thégéil di a mbeadh dhd thar agus tri dhoras
ann. Bhog an obair ar aghaidh ansin go dti an cul agus tugadh
faoi chérlann nua a thégail. Cor cinnitina a bhi sa mhéid sin i
stair na hailtireachta. Bhi an Ré Ghotach linn.

Ailtireacht an tsolais

Cé go raibh dluthbhaint ag Suger le Ri na Fraince, agus an-ghra
aige don ealain, bhi bunis domhain fealstnach aige laistiar d4
shaothar. Dar leis gur chun gléire Dé a bhi an ealain agus an
ailleacht. Bhi sé den bhartil nach bhféadfai an dearbh-ailleacht,
i.e. Dia, a thuiscint gan blaiseadh a fhail ar dtus ar dilleacht an
tsaoil seo. Bhi sé faoi dhraiocht ag an solas agus an saibhreas
bri a bhi leis don chreideamh. D'eascair coincheap nua as an
méid sin ‘ailtireacht an tsolais’.

An Ré Ghotach agus a Cruthaitheoir

Chuir saothar Suger tus le forbairt fhorleathan san ailtireacht,
sa dealbhdireacht agus sa ghloine dhaite. In Saint Denis, bhain
an tAb leas as gnéithe den ailtireacht Rdmhandil i bpairt lena
chéile, an boghta croseasnach agus an stua rinneach, mar
shampla.

Bhiothas tar éis gnéithe mar iad a Uséid leo féin cheana sa
Bhurgtiin agus sa Normainn. Ach nuair a cuireadh le chéile iad
ar dhéigh iomlan nua chruthaigh Suger an stil Ghotach.

Stil na Fraince

Leathnaigh coincheap Suger faoin ailtireacht eaglasta ar fud an
lle de France (an ceantar mérthimpeall ar Phéras) agus niorbh
fhada gur tégadh go leor Ardeaglaisi méra Gotacha ann. Scaip
an stil ar fud na Fraince ina dhiaidh sin, agus os rud é gurbh i an
ailtireacht Ghotach an teicneolaiocht tégala ab uire ag an am,
ghlac tiortha eile san Eoraip le ‘stil na Fraince’ de réir a chéile.

Scrios Saint Denis

Milleadh Saint Denis le linn Reabhléid na Fraince, agus da bharr
sin, is fearr a léirionn Chartres (fior 14.1) an dilleacht a bhaineann
le hArdeaglais Ghotach. T4 leagan amach comhchui ar aghaidh
na heaglaise sin mar a bhi ar Saint Denis. Ta tri dhoras inti,
agus sraith de dhealbha coldin snoite ar an da thaobh den
bhealach isteach, chomh maith le fuinneog chruinn résdaite
a bhfuil tdr ar an da thaobh di.

Ardeaglaisi Gotacha na Fraince sa 13 haois

| l&r an 130 haois, bhi an Fhrainc ina ceann feadhna ar chursai
cultdir agus léinn san Eoraip. Bhi cathair Pharas go mér chun
tosaigh cé go raibh ainm in airde ar bhailte méra eile fosta,
bailte ar nés Chartres, Tours, Orléans agus Rheims, bailte a
raibh a gcuid ollscoileanna is ardeaglaisi féin acu.

Feidhm na hardeaglaise

Bhi dha fheidhm ag an ardeaglais:

® Modrchomhartha stadais an bhaile ba ea i.
® Chuir si oideachas ar na firéin.

Gnéithe de Stil Ghotach na Fraince

Seo a leanas na priomhghnéithe den ailtireacht Ghotach:

® An stua rinneach.

® An boghta easnach.

® An cruinnbhealach agus a chuid séipéal gathach.

® Na cnuascholtin agus easnacha na mboghtai & n-iompar
acu, iad ag sineadh amach i dtreonna éagsula.

Na tacai crochta a chuir ar chumas na n-ailtiri fuinneoga
mora gléstdir né fuinneoga arda a chur isteach.

Fuinneoga moéra daite.

® Rianuchéan agus munlail na bhfuinneog.

Bhi na gnéithe sin éagsliil leis an ailtireacht Rdmhandil ar na

cliiseanna seo a leanas:

® Ba ldidre na stuanna rinneacha nad na stuanna cuara
Rémhandila.

Fior 14.2 Stuanna rinneacha

® Bhi an bhoghtail easnach (crosbhoghtail) i bhfad nios

éifeachtai chun dionta cloiche a iompar nd mar a bhi an
bhoghtail bhairille na an bhléinbhoghtéil.

Traseasna
iomaireach Fadeasna
iomaireach
Painéal

Boghta easnach

Fior 14.3 An bhoghtdil easnach

® Baineadh leas as tacai crochta ar an gcuid uachtair den

bhalla (fior 14.4). Meascan de thacai agus de stuanna
seachtracha a bhi ann agus dhaingnigh siad na ballai agus
réitigh siad fadhb an bhru chliathanaigh.



meanlann

taobhranna

Os rud é go raibh fadhb an bhru réitithe, ba leor coluin
chaola leis an gcdéras boghtédla a iompar. A bhui leis an
gcéras nua, chruinnigh bri na mboghtai in it ar leith ag
bun na n-easnacha.

Ballai nios caoile a bhi in Usaid anois agus b'éasca cur lena
n-airde agus lena n-dilleacht da bharr (fior 14.5). Os rud é
nach raibh struchtdr an fhoirgnimh ag brath ar na ballai

nios mé, ba ghiorra do chreatlach i an ardeaglais anois a
raibh tacai crochta 4 iompar. Lionadh an chreatlach sin le
gloine dhaite (fior 14.6).

Scaoil na fuinneoga méra an solas isteach, rud nach raibh
fior faoi na heaglaisi dorcha Rémhandila.

Riantichan - Uséideadh greasdin orndideacha chloiche
leis an ngloine a choinnedil sna fuinneoga cruinne agus
sna fuinneoga arda caola, sa déigh go raibh siad éadrom
gréstuil ina gcuma (fior 14.7).

2

Solas 6 neamh

Caithfidh gur imigh na heaglaisi iontacha sin i bhfeidhm go mér
ar ghnathphobal na meanaoiseanna. Tithe cdénaithe clinga,
dorcha a bhi ag formhér an phobail. Is furasta a shamhla gur
léiriu ar ghrasta Dé déibh fairsinge na heaglaise agus an solas
alainn a d'éalaigh isteach trid na fuinneoga bredatha ildaite,
solas a thit ar shaibhir is ar dhaibhir araon.

Ardeaglais Chartres

Ta Ardeaglais Chartres, né Notre Dame de Chartres (fior 14.8)
timpeall 50 mile taobh amuigh de Phéras. Airitear i ar cheann
de na samplai is bredtha den ardstil Ghotach. Ta si ar cheann
de na hArdeaglaisi Gotacha is tabhachtai sa Fhrainc. Is féidir
leis an gcuairteoir i a fheicedil na milte sli uaidh, murab ionann
agus foirgnimh eile an bhaile atd i bhfolach ag bun an chnoic.

An Sancta Camisia

Tiomnaiodh Ardeaglais Chartres do Mhuire Mhathair. Deirtear
gurb i Aras na Maighdine Muire ar an saol seo i. lonad mér
oilithreachta a bhi inti, agus ba i an Sancta Camisia an taise ba
naofa inti (fior 14.9), an glina a chaith an Mhaighdean le linn
bhreith fosa.

Nuair a scrios tine an seanshéipéal Rémhantiil sa bhliain 1134,
thuig na daoine go mbeadh orthu eaglais nua a thégdil ach
niorbh fhada gur tharla tubaiste eile.

Fior 14.9 An Sancta Camisia

Fior 14.8 Notre Dame de Chartres




Tubaiste

Ar an 10 Itil 1194, scrios tine ni ba uafdsai fés ni hamhdin
an ardeaglais, ach an baile féin fosta. Loisc an t-olldditean ar
feadh tri 14, é chomh te sin gur ledigh an luaidh ar dhion na
hardeaglaise agus rith anuas ina slaoda scallta sa déigh nach
bhféadfadh duine ar bith dul in aice leis an bhfoirgneamh. Ar
deireadh thiar, thdinig an aghaidh thiar agus an da thudr den
ardeaglais slan, ach scriosadh an chuid eile den ardeaglais go
hiomlan. Ba mhér an briseadh croi do mhuintir an bhaile gur
scriosadh taise uasal naofa na Maighdine fosta.

Idirghabhail Dé

Roinnt laethanta ina dhiaidh sin &fach, fuarthas an Sancta
Camisia in uaimh na seaneaglaise, agus é slan faoin ngriosach.
Miordilt a bhi ann, dar le muintir Chartres, agus bhi lichair
orthu. Tuigeadh déibh go raibh l[dmh Dé taobh thiar den
tine, chun go mbeadh ardeaglais ur, nios maorga fés ag an
Maighdean. Gealladh airgead mér don chiste tégala agus
théinig sintidis isteach as gach cearn den Fhrainc. Chuidigh
gach duine idir shaibhir agus daibhir chun an t-abhar tégéla
a tharraingt suas an cnoc i gcairteacha. Go leor de na daoine
a chuir leis an iarracht, rinne siad tracht ina dhiaidh sin ar na
mioruilti a thainig as a gcuid sintius.

Ardeaglais nua

Is i Ardeaglais Chartres an sampla is fearr caomhnu d'ardeaglaisi
mora na Fraince. T4 an dealbhédireacht agus an chuid is mé
den ghloine dhaite bhunaidh fés slan inti. Cé go ndearnadh
athchéiri go leor uirthi thar na blianta, nil aon athrd ar a
hdilleacht ghaldnta. Is cuis &thais i nar leagadh i mar a bhi
beartaithe le linn Réabhléid na Fraince. Seasann si anois mar
a bhi si nuair a atégadh i breis is 800 bliain 6 shin, i ina sméar
mhullaigh den ealain Ghotach.

An struchtur

Go bunusach, is foirgneamh de chuid an 130 haois i an
ardeaglais. Bhi diograis an phobail lena hatégéil chomh laidir sin
go raibh si nach mér criochnaithe faoi 1220, tréimhse iontach
gearr le heardeaglais a thégail sna mednaoiseanna. Maireann
a lan de bhunstruchtdr an 120 haois slan fés ar an aghaidh
thiar. Ach nuair a tégadh an chéad spuaic d'imigh tréimhse 300
bliain thart sular tégadh an dara ceann, rud até le haithint as
éagsulacht a gcruthanna. Is i an spuaic theas an bhunspuaic —
pirimid shimpli Luath-Ghotach a tégadh sna 1140i. B'éigean an
spuaic thuaidh a atégdil tar éis do splanc tintri é a bhualadh
in 1506. Tégadh an tur nua ni ba airde agus tégadh an spuaic
féin sa stil Ghotach dhéanach (an stil Ghotach Chraobhlasrach)
(fior 14.10).

Na tacai crochta

Bhi Chartres ar cheann de na chéad fhoirgnimh a bhain
lanusaid as acmhainn na dtacai crochta (fior 14.11). Ta tri
leibhéal acu feadh chorp na heaglaise. Stuanna simpli ata sa
chéad leibhéal, in airde orthusan ar an dara leibhéal ta stuanna
suite ar choluin bheaga, iad leagtha amach costiil le spdcai

rotha. In airde orthusan aris, sineann stuanna an triu leibhéal
6 bharr na dtacai go dti barr an bhalla ag corp na heaglaise,
direach faoin ngaitéar (fior 14.12).

An taobh istigh

Tégadh an taobh istigh den ardeaglais i bhfoirm croise agus na
croslanna ag gabhadil trasna ar an bpasdiste l4ir, mar a bheadh
sciathdin na croise ann. Bhainfeadh sé an anail as duine chomh

ey
IR,

~

100 troigh

0 30 méadar

Fior 14.12 Tacai crochta

mor is ata sé. Ta corp fairsing na heaglaise ar an gceann is leithne
sa Fhrainc, 6n doras thiar ta radharc glan le fail ar an gctlbha
maorga sa cheann thoir den ardeaglais (fior 14.13). Gabhann na
cnuascholuin chaola suas go drémata leis an mboghtail easnach
a iompar (fior 14.14). Meallann siad an tsdil chuig na fuinneoga
ollmhéra arda a lionann na spasanna eatarthu sa ghléstér. In
éineacht leis na tri résfhuinneoga mhdra thar an doras thiar
agus thar an da chroslann, cuireann fuinneoga an ghléstéir go
mor le mothd na fairsinge agus an tsolais (fior 14.15).




Fior 14.15 Résfhuinneog

An Doras Rioga
Is i an aghaidh thiar, mar aon leis an da thir agus na tri fhuinneog
chaola, an chuid is sine den ardeaglais. Thainig an chuid is mé
den aghaidh sin slan ¢ thine 1194. Ta an priomhdhoras, ar a
dtugtar an Doras Rioga, ar cheann de na tri mhdérbhealach
isteach san ardeaglais. Is in Chartres amhain atd a leithéid le
e, 255 Fior 14.16
Ardeaglais
Chartres, an
aghaidh thiar

i

:

Fior 14.17 An Doras Rioga, Chartres

feicedil (fior 14.16, fior 14.17). Ta tri bhéal ar an doras, agus
sraitheanna de dhealbha arda de rithe agus de bhanriona ar an
d4 thaobh de gach béal acu. Té na dealbha coldin sin i measc na
ndealbh is cdilidla in ealain an larthair.

Notre Dame, Paras

Atégadh ardeaglais Notre Dame (fior 14.18) sa 130 haois, nuair
a bhi cathair Phéras ag teacht chun cinn ina ceann feadhna ar
chursai polaitidla agus trachtdla. Nior sparaladh costas ar bith
ar thégdil na hardeaglaise na ar ghnéithe dra na hailtireachta.
Bhi sé i gceist go sarddh si ardeaglaisi eile na mbailte maguaird
agus go rachadh si i bhfeidhm ar an bpobal. Thug an ri Louis VII
féin lantacaiocht agus uchtach don tégail.

Stileanna difridla

Theastaigh 6 thégélaithe Pharais feidhm iomlén a bhaint as
féidearthachtai uile na stile nua. Tugadh faoin tégdil ar an
aghaidh thiar, mar aon leis an da thur shuntasacha, timpeall
1200, sular cuireadh crioch le corp na hardeaglaise. D'oibrigh a
lan ailtiri éagsula ar an bhfoirgneamh le linn a thdgtha, &fach,
agus ta a rian sin le brath ar éagsulacht na stileanna atd le
feiceail ag leibhéil dhifriula airde ar an aghaidh thiar agus an da
thur. Cuireadh crioch leis an da thur timpeall 1245 agus bhi an
ardeaglais réidh timpeall 1345.

Le linn réimeas Louis XIV agus Louis XV ag deireadh an 170
aois, rinneadh athchdiri moér ar an ardeaglais agus scriosadh
cuid mhoér de na tuamai agus de na fuinneoga daite. Loiteadh
go dona i le linn Réabhldid na Fraince in 1793, nuair a rinneadh
creach agus scrios ar dhealbhéireacht agus ar stér na heaglaise.

Fior 14.18 Ardeaglais Notre Dame, Péras

Ardeaglais Rheims

Tégadh Ardeaglais Rheims in 1210 nuair a scrios tine an
tseaneaglais (fior 14.19). Ta samplai iontacha de na gnéithe is
fearr den stil Ghotach le feicedil inti: tacai crochta, ballai caola,
agus rianichan casta min na bhfuinneog. Rinneadh diobhail
mhoér don ardeaglais le linn an Chéad Chogadh Domhanda,
ach thainig a lan den dealbhdireacht slan. Cé gur athchéiriodh
cuid mhér d'aghaidh na heaglaise, is iad na bundealbha féin a
sheasann fés ar an da thaobh den doras.

Bhi seacht dtur le bheith ann, ach nior criochnaiodh riamh
ach an da cheann ar an aghaidh thiar agus nior tégadh na
spuaiceanna orthusan ar chor ar bith.

Tiomna don Mhaighdean Mhuire
Ta fluirse dealbhédireachta ar na tri dhoras san aghaidh thiar
agus nil sérd na dealbhéireachta sin le fail aon 4it eile.

Don Mhaighdean atd an doras lair tiomnaithe. Seachas tiompan
a bheith os a chionn mar a bheadh de ghnath, ta résfhuinneog
ann, agus stua snoite triantanach mar fhrdma timpeall uirthi
(fior 14.20).

Fior 14.19 Ardeaglais Rheims

Cordiniu na Rithe

Ta cail ar Ardeaglais Rheims mar gheall ar an mbaint a bhi
aici leis na rithe, agus corénaiodh rithe uile na Fraince inti
6n 94 haois go dti an 194 haois. Baisteadh Clovis, céad Ri na
Fraince, in Rheims sa bhliain AD 496. Léiritear an mhdrécaid
sin i measc dealbha chomharbai Clovis i lar iléar na rithe ar
phriomhaghaidh na hardeaglaise.

Ardeaglais Rouen

Glaodh ‘Cathair an Chéad Spuaic’ ar Rouen mar gheall ar lion
a cuid séipéal. Os a gcionn go [éir, feictear an spuaic is airde sa
Fhrainc. Tégadh an séarshaothar sin d'iarann teilgthe in 1876
agus seasann sé 490 troigh os cionn Ardeaglais Notre Dame
de Rouen (fior 14.21). Bhi sé ar an bhfoirgneamh ab airde ar
domhan ar feadh i bhfad.

Tégadh an chuid is mé den ardeaglais sa 13U haois, ach cuireadh
go leor léi nios déanai na sin, sa doigh go bhfuil meascan
stileanna le haithint inti, idir an stil Ghotach luath, an stil
Ghotach ard agus an stil Ghotach dhéanach né chraobhlasrach.



An Stil Ghotach chraobhlasrach

Tugtar an stil ‘chraobhlasrach’ ar an stil cinedl iomarcach a
bhain leis an ailtireacht sa tréimhse dhéanach Ghotach timpeall
ar an 150 haois. Sa stil sin a tégadh priomhdhoras Ardeaglais
Rouen, mar aon leis an spuaic ar dheis. Leagadh an-bhéim ar an
maisil in ardeaglais Rouen. Is geall le ldsaddireacht é riantchén
sérorndideach na bhfuinneog agus obair chloiche dhramatuil
an struchtdir (fior 14.22).

Saothar ealaine Impreasanaioch

Thug an timpreasanai Francach Claude Monet |éargas iontach
diinn ar aghaidh orndideach Rouen sna hiomhanna cailidla
a phéintedil sé. Ag deireadh an 190 haois, léirigh sé ailleacht
bhuan na hardeaglaise as an nua nuair a phéinteail sé sraith de
radharcanna ar an ardeaglais, i faoi ldnsholas na gréine né nuair
a bhi an solas agus an scdil ag imirt uirthi ag amanna difridla i
rith an lae (fior 14.23).

| measc na n-ardeaglaisi tabhachtacha eile sa Fhrainc,
airitear Amiens, Beauvais, Strasbourg agus Laon. Scaip an stil
Ghotach ar fud na hEorpa, agus ta go leor ardeaglaisi breatha

sa Ghearmadin, i Sasana, san lodail agus sa Spainn. Is mér ina
measc sin ardeaglaisi Kéln agus Milano.

Crioch

Ré thabhachtach i stair agus i bhforbairt na hailtireachta ba
ea an Ré Ghotach. Tuairim a shiolraigh as intleacht dhomhain
an Ab Suger i Saint Denis a bhi inti ar dtus — tuairim gur féidir
ondir a thabhairt do Dhia trid an ealain agus trid an ailleacht.
Mar gheall ar an tuairim sin, tégadh a lan ardeaglaisi sar-arda a
théann i bhfeidhm ar dhaoine go dti an 4 seo féin.

Fior 14.22 Riantchéan na bhFuinneog, Ardeaglais Rouen

Fior 14.23 Ardeaglais Rouen faoi sholas na gréine: Comhréiteach
Ghorm agus Oir le Claude Monet

Ceisteanna
1. Conas a thosaigh stil na hailtireachta Gotai?
2. Cén fheidhm a bhi ag an ardeaglais Ghotach?
3. Cuir sios ar ghnéithe tipicitla na hailtireachta san ardeaglais Ghotach.
4. Déan cur sios ar an bhfeidhm a bhain leo seo a leanas —
® An boghta easnach
® An taca agus an taca crochta

Aiste
1. Déan compardid idir an ailitireacht san eaglais thipicitiil Romhanduil agus an ailtireacht san

ardeaglais thipicitil Ghotach. Tagair go mion d’eiseamlairi ar leith den stil i do fhreagra. Bain tsaid
as léaraidi.

Staidéar ar phictiuir dhaite
1. Déan comparaid idir ardeaglais Chartres (fior 14.1), ardeaglais Rheims (fior 14.19) agus ardeaglais

Rouen (fior 14.21) agus tagair d'fhorbairt na hailtireachta Gotai thar an tréimhse 6n 134 haois go
dti an 154 haois.



